
Satyavrataproktam Shivalilavarnanam

ஸத்யவ்ரதப்ரோக்தம் ஶிவலீலாவர்ணநம்

-ஸத்யவ்ரதஶுகவாணீஸம்வாதே³ -
ஸத்யவ்ரத: -
ஶ‍்ரு’ணுஸத்யமித³ம் வாக்யம் ஸாவதா⁴நம் வராநநே ।
தே³வதே³வஸ்ய மஹிமா மநோவாக்³விஷயோऽபி ந ॥ 172॥
ஶங்கர: கருணாஸிந்து⁴ர்யத் கார்ய கர்துமிச்ச²தி ।
தத்ர நாயாஸலேஶோऽபி மஹாதே³வஸ்ய ஶூலிந: ॥ 173॥
ததி³ச்ச²யா பரம் கார்யம் ப⁴வத்யேவ ஸஹஸ்ரதா⁴ ।
இச்சா²மாத்ரேண ஸித்³தா⁴ர்த²ஸ்தத ஏவ ஶிவ: ப்ரபு: ⁴ ॥ 174॥
அந்யேந கல்பபர்யந்தம் க்ரு’தே யத்நேऽபி ஸர்வதா² ।
கார்யலேஶோऽபி ஸஹஸா ந ஸுரேண ப்ரஜாயதே ॥ 175॥
அப்⁴ரங்கஷாதி³நிர்மாணம் க்ஷணேநைவ மஹாத்மநா ।
ஸ்வேச்சா²லேஶேந தேநைவ கௌ³ரீகாந்தேந லீலயா ॥ 176॥
க்⁴ரு’தஸாக³ரநிர்மாணம் ஶங்கரேணேச்ச்²யா க்ரு’தம் ।
இக்ஷுஸாக³ரநிர்மாணம் ஶங்கரேண க்ரு’தம் க²லு ॥ 177॥
அந்யேஷாம் ஸாக³ராணாம் ச நிர்மாணம் லீலயா க்ரு’தம் ।
பூ⁴நிர்மாணம் ச தேநைவ லீலயா க²லு தத் க்ரு’தம் ॥ 178॥
பூ⁴தா⁴ரணார்தா:²ஶைலாஶ்ச நிர்மிதாஸ்தேந லீலயா ।
பூ⁴மஞ்சகஸ்தம்ப⁴ரூபாஸ்தே ஶைலா:ஸப்த ஸுந்த³ரி ॥ 179॥
பாதாலரூபோ லோகோऽபி ஸ்ரு’ஷ்டஸ்தேந ஸ்வலீலயா ।
லோக: கரண்ட³காகார: காகோத³ரவராஶ்ரய: ॥ 180॥
தஸ்மிந் லோகே ஶிவஸ்தா²நமேகமஸ்தி வராநநே ।
தல்லிங்க³ம் காஞ்சநாகாரம் ஶேஷபூ⁴ஷணநாமகம் ॥ 181॥
தத்ராபி நிர்மிதம் ரம்யம் மந்தி³ரம் ரத்நஸுந்த³ரம் ।

ரத்நப்ராஸாத³ஶ‍்ரு’ங்கா³க்³ரகோடீகோடிவிராஜிதம் ॥ 182॥
தஸ்ய ஶ‍்ரு’ங்க³ஸ்ய ரத்நாநி விவிதா⁴ந்யபி கோடிஶ: ।
தத்ப்ரபா⁴பி:⁴ ஸ லோகோऽபி பா⁴ஸுர:ஸர்வதா² க²லு ॥ 183॥
தத்ர ஶேஷாத³யோ நாகா:³ பூஜயந்தி மஹேஶ்வரம் ।
தது³த்³யாநவநோத்பந்நப்ரஸூநஸ்ரக்³பி⁴ராத³ராத் ॥ 184॥
அக²ண்ட³பி³ல்வபத்ராணி ஸுவர்ணகமலாந்யபி ।
தத்ராமிதாநி தை: பூஜாம் குர்வந்தி முநிபுங்க³வா: ॥ 185॥
தத்ர ஶேஷோऽபி ரத்நௌகை⁴ரபாரைர்கி³ரிஜாபதிம் ।
பூஜயந்நநிஶம் ஶம்பு⁴ம் பி³ல்வைஶ்ச கநகாம்பு³ஜை: ॥ 186॥
தத்வ கேதகபுஷ்பைஶ்ச மந்தா³ரைரதிஶோப⁴நை: ।
ஸுவர்ணசம்பகாகாரப்ரஸூநை: பூஜயந்தி தம் ॥ 187॥
நாக³கந்யாஸஹஸ்ராணி பூஜயித்வா மஹேஶ்வரம் ।
ந்ரு’த்யம் குர்வந்தி யத்நேந தஸ்மிந் ஶங்கரமந்தி³ரே ॥ 188॥
ஸகுடும்ப:³ ப²ணிபதி:ஸபுத்ரோऽபி மஹேஶ்வரம் ।
பூஜயித்வா ப்ரஸூநாத்³யை: காலம் நயதி ஸாத³ரம் ॥ 189॥
கோடிஶஸ்தத்குடும்பா³நி தத்புத்ரா அபி கோடிஶ: ।
பூஜயந்தி மஹாதே³வமதியத்நேந ஸந்ததம் ॥ 190॥
தேஷாம் ஶிவார்சநம் காயம் நாஸ்தி கார்யாந்தரம் ததா² ।
வித்³யமாநாநி கார்யாணி ஸந்த்யக்தாந்யேவ ஸர்வதா³ ॥ 191॥
ஶிவபூஜநமஸ்மாகம் பரமம் கார்யமித்யபி ।
திஷ்ட²ந்தி நாக³லோகஸ்தா:²ஸர்வே காகோத³ரா அபி ॥ 192॥
ஶிவபூஜாவிநிர்முக்த: கோऽபி காகோத³ரோऽபி ந ।
அந்யேஷாம் தத்ர கா வார்தா தேஷாம் கார்யம் ஶிவார்சநம் ॥ 193॥
தேஷாம் ததா²விதா⁴ ப⁴க்தி: ஶிவேநோத்பாதி³தா தத: ।
ததை²வ தேऽபி குர்வந்தி லீலயா ஶிவபூஜநம் ॥ 194॥
லீலாமாத்ரக்ரு’தாமிதாகி²லஜக³ஜ்ஜாலாய தஸ்மை நம:
தஸ்மை காரணகாரணாய கருணாபூர்ணார்ணவாயாஸக்ரு’த் ।
தஸ்மை ஸ்ரு’ஷ்டிலயஸ்தி²திக்ஷயபரவ்யாபாரலீலாரஸ-

வ்யாப்தாயாபி நமோ நம: புநரித³ம் ஸாம்பா³ய தஸ்மை நம: ॥ 195॥
॥இதி ஶிவரஹஸ்யாந்தர்க³தே ஸத்யவ்ரதப்ரோக்தம் ஶிவலீலாவர்ணநம் ஸம்பூர்ணம்
॥
- ॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । உத்தரார்த⁴ம் ।அத்⁴யாய: 39। 172-

195 ॥

